
Сергей Гапликов отсалас збыльмӧдны Комиын олысь вит мортлысь выльвося мӧвпъяссӧ
Республикаса Юралысь пырӧдчис “Мӧвпав мекӧд” ставроссияса бурвӧчан проектӧ. Ӧшым тӧлысь 26 лунӧ странаса Президент Владимир Путин нуӧдіс Россия Федерацияса Каналан Сӧветлысь заседание. Сэні тшӧтш участвуйтіс Сергей Гапликов. Сійӧ босьтіс Кремльын сувтӧдӧм выльвося коз вылысь бумагаысь вӧчӧм шар-открыткаяс, кытчӧ олысьяс гижисны ассьыныс бур кӧсйӧм-мӧвпъяснысӧ.
Казьтыштам, волонтёръяс акциялӧн мог – збыльмӧдны сьӧкыда висьысь челядьлысь да олӧма войтырлысь мӧвпсӧ.
Колян во Сергей Гапликов отсаліс збыльмӧдны Комиын олысь нёль ныв-зонлысь мӧвпсӧ. Печораысь Марк Ивановский вермис видзӧдлыны чужан кар вылас енэжсянь. Кӧрткерӧс сиктысь Марина Лобанова аслас мамыскӧд да ичӧтджык чойыскӧд ветліс Кремльын ёлка вылӧ. Сосногорскысь Кирилл Жаренковлӧн лоис выль реабилитируйтан техническӧй средство. Сыктывкарса 3 №-а челядь керкаысь быдтас Илья Наумов воспитательыслӧн кывкутӧм улын велӧдчис “Океан” челядьлы ставроссияса шӧринын. 
Таво выльвося бур кӧсйӧмъясӧн кремльса коз вылӧ Коми Республикаысь веськаліс вит открытка. Сэні вӧліны татшӧм кӧсйӧмъяс: ноутбук, чача, тӧлка часі, Казаньӧ да Кремльӧ выльвося ёлка вылӧ ветлӧм.
Кӧсйӧмъяссӧ быть збыльмӧдасны. Та серти Коми Республикаса Юралысь Сергей Гапликов сетіс лӧсялана тшӧктӧмъяс регионса Веськӧдлан котырлы.

Сергей Гапликов поможет исполнить новогодние мечты пяти жителей Коми
Глава республики принял участие во всероссийском благотворительном проекте «Мечтай со мной». Бумажные шары-открытки с ёлки желаний в Кремле Сергей Гапликов взял во время участия в заседании Государственного совета Российской Федерации, которое 26 декабря провёл Президент страны Владимир Путин. 
Напомним, цель волонтёрской акции – исполнить желание детей и пожилых людей с состоянием здоровья, угрожающим жизни.
В прошлом году Сергей Гапликов помог воплотить мечты четырёх юных жителей Коми. Марк Ивановский из Печоры смог увидеть родной город с высоты птичьего полёта. Марина Лобанова из села Корткерос вместе со своей мамой и младшей сестрой побывала на Кремлевской ёлке. Кирилл Жаренков из Сосногорска получил современное техническое средство реабилитации. Воспитанник сыктывкарского Детского дома № 3 Илья Наумов в сопровождении воспитателя прошёл образовательную программу во Всероссийском детском центре «Океан».
В этом году на кремлёвскую ёлку желаний попало пять открыток из Республики Коми. В числе загаданных желаний – ноутбук, игрушка, умные часы, поездка в Казань и посещение новогодней Кремлёвской ёлки.
Все эти желания будут обязательно исполнены. Глава Республики Коми Сергей Гапликов дал соответствующие поручения по их отработке региональному Правительству.
